
Broj: 07-05-11772/12 
Sarajevo, 16.05.2012. godine 
 
 
SKUPŠTINA KANTONA SARAJEVO 
Služba za skupštinske poslove 
 
 
Predmet: Odgovor na poslaničko pitanje 
 
 Poslanik Adnan Solaković na Četrnaestoj Radnoj sjednici Skupštine Kantona Sarajevo, 
održanoj 23.04.2012. godine, u okviru tačke dnevnog reda "Poslanička pitanja, inicijative i 
odgovori", postavio je poslanička pitanja: 
 

1. U kojoj fazi je diobeni proces između KJP Centar "Skenderija" d.o.o. Sarajevo i KJP 
"ZOI'84" d.o.o. Sarajevo? 

2. Potrebno je pokrenuti proceduru odnosno inicijativu da Skupština Kantona Sarajevo prenese 
na KJP Centar "Skenderija" d.o.o. Sarajevo bez naknade pravo raspolaganja zemljištem i 
Ledenom dvoranom koji su upisani u zemljišnim knjigama na Zavod za izgradnju Kantona 
Sarajevo. 

3. Vlada Kantona Sarajevo je pokrenula inicijativu da se ispita mogućnost za izgradnju novog 
sajmišta. Obzirom da je KJP Centar "Skenderija" d.o.o. Sarajevo najveći organizator 
sajamskih manifestacija u BiH i jedini u Kantonu Sarajevo, te da raspolaže sa najvećim 
kapacitetom za organizovanje sajmova, izgradnjom novog sajmišta Vlada Kantona Sarajevo 
bi ugrozila djelatnost kantonalnog javnog preduzeća Centar "Skenderija", čiji je vlasnik 
Kanton Sarajevo. 

 
Kapaciteti su u lošem funkcionalnom stanju te su neophodna sredstva za ulaganja, u sanaciju i 
rekonstrukciju istih. S tim u vezi predlažem da se sredstva namijenjena za izgradnju novog sajmišta 
usmjere u sanaciju i modernizaciju postojećih kapaciteta u KJP Centar "Skenderija" d.o.o. Sarajevo.  
 
 Odgovor: 
 

1. Na zahtjev KJP "ZOI'84" – Olimpijski centar Sarajevo d.o.o. Sarajevo, Zavod za izgradnju 
Kantona Sarajevo je dao saglasnost za etažiranje objekta Skenderija II, u cilju podjele 
predmetnog objekta na dio kojim upravlja KJP Centar "Skenderija" d.o.o. Sarajevo i dio 
kojim upravlja KJP "ZOI'84" -Olimpijski centar Sarajevo d.o.o. Sarajevo. Etažiranje se vrši 
samo za objekat Restoran "ZOI'84" i ne odnosi se na objekat Ledena dvorana.   

 
Prenos prava raspolaganja dijelova objekta ili cijelog objekta ovisit će od stava Vlade i Skupštine 
Kantona Sarajevo. 

2. Obzirom da su oba kantonalna javna preduzeća mišljenja da polažu vlasnička prava na 
nekretnini Ledena dvorana (Skenderija II), u toku je formiranje zajedničke mješovite 
komisije koju će sačinjavati predstavnici zainteresiranih javnih preduzeća, Zavoda za 
izgradnju Kantona Sarajevo, Općine Centar, Pravobranilaštva Kantona Sarajevo, 
Ministarstva prostornog uređenja i zaštite okoliša i Ministarstva privrede, radi razrješenja 
pravne situacije vezano za nekretninu Ledena dvorana kao i drugih problema imovinsko – 
pravne prirode u KJP Centar "Skenderija" d.o.o. Sarajevo. 

 
3. Vezano za inicijativu za izradu Studije o opravdanosti izgradnje sajmišta na području 

Kantona Sarajevo koju je pokrenula Sarajevska regionalna razvojna agencija "Serda" d.o.o. 
Sarajevo, Ministarstvo privrede je mišljenja da inicijativa nije ekonomski opravdana. 
Naime, smatramo da postojeći kapaciteti nisu dovoljno iskorišteni. što se posebno odnosi na 
KJP Centar "Skenderija", kao i olimpijsku dvoranu "Zetra".  

 
Obzirom na postojeće kapacitete i njihovu nadovoljnu iskorištenost kao i nezadoljavajuće stanje 
sadašnjeg sajmišta Skenderije, neophodno je ulagati u obnovu istih čime bi se postigla njihova bolja 
iskorištenost u smislu popunjenosti sajmišta aktivnostima tokom cijele godine. 
 
 
 
 S poštovanjem, 
 
 
 
 
        M I N I S T A R 
 
 
        Dr Rusmir Sendić 
 
 
 
 
 
 
 
 
 
 
 
 
 
 
 
 
Dostaviti: 
1. Naslovu 
2. Evidencija  
3. A r h i v a 

